
GOUVÈNÈ CUOMO ANONSE $30 MILYON DOLA POU OGMNATE PROGRAM JÒB 
POU JÈN NAN VIL LA EPITOU LI LANSE PWOGRAM JÒB  ANVAN APRANTISAJ 

POU METYE KONSTRIKSYON NAN TOUT ETA  
 

Gouvènè a Mete Aksan sou Enpak Pwogram Anplwa pou Jèn pandan Ete a ak 
Inisyativ pou konbat Chomaj  

 
Anons yo Chita sou Baz inisyativ Ki Pote Siksè Gouvènè a te Pran pou Poze 

Pwoblèm Chomaj nan Bronx ak Toupatou nan Eta a 
 

To Chomaj nan Bronx Desann a 6.1% nan mwa Me, Pi Piti pousantaj depi 15 Lane 

 
Gouvènè Andrew M. Cuomo te anonse jodi a yon lòt $30 milyon dola anplis pou 
finansman Pwogram Jòb pou Jèn nan Vil yo ki pote siksè, yon nouvo pwogram ki bay 
kredi sou taks ki konekte jèn minoritè ak jèn ki  ak risk ak opòtinite pou travay nan 
kominote yo toupatou nan eta a. Envestisman san parèy sa a  vin fè finansman total 
pou pwogram nan monte yon afè $50 milyon dola ane sa a epi chita sou efò rapid, ak 
plizyè aksyon Gouvènè a pou elimine pwoblèm chomaj nan Bronx la ak toupatou nan 
Nouyòk. Pou akonpaye inisyativ sa a, Gouvènè a te anonse lansman yon nouvo Sitwèb 
ki fèt pou konekte jèn moun ak opòtinite pou travay epi ba yo fòmasyon yo bezwen pou 
reyisi pandan y ap pouswiv objektif edikasyon ak karyè yo pou lavni yo. 
 
Gouvènè Cuomo te anonse tou lansman ofisyèl premye Pwogram Anvan Aprantisaj leta 
patwone nan peyi a, kote  li te pale sou sa nan diskou 2016 sou Kondisyon Eta a.   Eta 
a pral mete deyò jodi a yon Demann pou Pwopozisyon bay kontraktè ki fè fòmasyon, ki 
pral prepare patisipan yo pou yon karyè nan metye travay nan bilding ak konstriksyon. 
Pwogram nan ap konekte moun kalifye ki resevwa fòmasyon ak opòtinite travay 
pèmanan nan pwojè enfrastrikti prensipal eta a, ki gen ladan nouvo ayewopò LaGuardia 
a ak reparasyon konplè nan estasyon pou tren Penn Station nan.  
 
“Nan chak kwen nan eta sa a, nou ap pran aksyon agresif pou retabli opòtinite 
ekonomik ak pwogrè sosyal nan kreye travay, epi Bronx devan nan efò sa a,” Gouvènè 
Cuomo deklare. “Soti nan Konbat Chomaj pou ale nan Pwogram Jòb pou Jèn nan Vil 
la, n ap fè envestisman entelijan pou atake chomaj nan kominote kote li pi pèsistan, epi 
konekte travayè k ap pran larelèv demen yo ak fòmasyon yo bezwen pou reyisi nan yon 
anviwonman travay nan 21yèm syèk la. “Efò nou yo demontre ke gouvènman an kapab 
yon machin pou pwogrè, e mwen remèsye Pòtpawòl Chanm Depite a Carl Heastie ak 
Prezidan Vil Bronx la Ruben Diaz Jr. pou patenarya yo nan bati yon bon avni pou 

kominote Bronx la. “ 
 
Efò rapid Gouvènè a  ap fè pou kraze baryè ki anpeche travay nan Bronx la vin tonbe 
daplon ak  pousantaj 6.1 pousan chomaj  konte a- to ki pi piti pou mwa Me a depi lane 
2001, epi nivo ki pi ba nan 15 zan. Gouvènè a te konsantre yon pakèt efò pou mete jèn  
ki pa janm ka travay epi ki defavorize pou travay nan yon seri nouvo pwogram ki 
konekte jèn moun ak opòtinite travay ak fòmasyon.  
 
Anonsman an te fèt nan Kolèj Kominotè Hostos nan Bronx, kote gouvènè a te mete 
aksan tou sou siksè de pwogram yo ki ekziste: Konbat Chomaj ki egziste pou premye 
fwa ak Pwogram Anplwa pou Jèn pandan Ete a. Konbat Chomaj la travay pou konekte 
Nouyòkè ki pa nan travay  ak konpetans anplwayè yo mande nan vil yo atravè eta a 
kote ki gen yon pi gwo pousantaj chomaj. Nan jis de zan, inisyativ Konbat Chomaj la vin 
bay travay pou plis pase 23,000 moun ki te nan chomaj. Pwogram Anplwa pou Jen yo 
pandan Ete nan Bronx la, ki ba vil yo lajan pou travay avèk òganizasyon ki pa gen 
objektif  fè pwofi pou anplwaye timoun yo pou travay pandan sezon lete an, te ede plis 
pase 12,000 jèn yo nan Bronx  jwenn travay epi ane sa a li te resevwa plis pase 70 
milyon dola finansman leta bay.  
 
Pòtpawòl Chanm Depite Carl Heastie deklare, “Majorite  manm Chanm Depite a te 
toujou travay di pou bay moun ki te goumen pou antre epi rete nan mache travay la 
aksè a opòtinite ekonomik. Nou gen tan fè anpil pwogrè nan bati pon pou edikasyon pi 
wo nivo epi ak sipò san pran souf nou an pou pwogram tankou Jèn pandan Ete a ak 
Kredi sou taks pou Jèn Nouyòkè,  dè milye de moun ki defavorize te vin pran pye yo te 
bezwen an pou monte echèl siksè a. Pwogram aprantisaj yo se prèv zouti pou bati gwo 
lyen fò pou konpetans ak metye ki pral asire patisipasyon pou lonta nnan mache travay 
la. Mwen di Gouvènè Cuomo mèsi pou efò li yo pou ranfòse developman ekonomik nan 
kominote yo atravè eta a, epi pou valorize Nouyòkè ki te bezwen sa plis. Ak nouvo 
inisyativ sa yo ak sipo pou travay ak envèstisman nan travay k ap kontinye, n ap fè bon 
jan pwogrè tout bon vre pou bouche twou chomaj ak mank travay nan tout kominote 
nou yo.” 
 
 Pwezidan Vil Bronx la Ruben Diaz Jr. deklare, “youn nan premye objektif mwen lè 
mwen te eli Pwezidan vil Bronx se te redwi chomaj. Depi li te vin Pwezidan vil, chomaj 
te redwi pou plis pase mwatye, epi tout patisipasyon travayè yo  pi wo pase tout tan 
anvan. Nou ap ede dè milye de adolesan ak jèn adilt jwenn travay pwodiktif ki pa 
sèlman ranfòse CV yo men n ap bay èd pou kontinye epi ajoute nan konpetans yo pral 
bezwen pi devan pandan yo ap avanse nan karyè yo, pandan n ap tou kenbe yo lwen 
lari a epi lwen pwoblèm. Mwen vle remèsye Gouvènè Cuomo ak Konbat Chomaj paske 
yo ede nou rive la a. Nou toujou ap chèche pou kontinye konstwi sou rezilta pozitif yo 
epi Konbat Chomaj la te pwouve yo te yon pwogram ki te ede nou redwi chomaj nan vil 
nou an nan yon pousantaj ba, epi nouvo pwogram sa yo pou jèn ak risk Gouv. Cuomo  
te anonse jodi a pral sèlman ede nou kontinye siksè sa a.” 
 
 



KISA PWOGRAM YO YE  
 
Pwogram Jòb pou Jèn nan Vil yo  
Nouvo fon Gouvène a te anonse a ogmante Pwogram Jòb pou Jèn nan Vil yo ak yon 
finansman 30 milyon dola anplis pou inisyativ la, sa ki fè total finansman pwogram nan 
pou ane sa a vin 50 milyon dola. Pwogram nan ankouraje biznis yo pou anplwaye jèn 
ant 16-24 tran ki a risk, ki viv nan Nouyòk, lè li ba yo yon kredi sou taks ki rive jiska 
$,5000 sou chak moun yo anplwaye.  
 
Depi 2012, lè li te fek lanse kòm yon pwogram pilòt pou bay jèn ki soti nan yon fanmi ki 
pa touche gwo lajan opòtinite pou travay, Pwogram Jòb pou Jèn nan Vil yo ki fe siksjè 
te ede 33,000 adolesan nan 13 zòn yo te sible ki gen gwo to chomaj jwenn travay. Depi 
pwogram lan etabli, 8,000 jèn moun nan Bronx yo te anplwaye.  
 
Pou ankouraje anplwayè yo pou patisipe nan pwogram elaji a, Eta Nouyok ap fe 
sansibilizasyon toupatou nan eta a. Anplis de sit ki te deja egziste ny.gov/youthjobs pou 
ede biznis yo konprann kijan pwogram lan ap travay epi pou pran avantaj de opòtinite a. 
Anplwaye yo ka itilize fon $5,000 kredit sou taks la pou aktivite tankou sibvansyone 
salè, sipòte edikasyon ak aktivite fòmasyon, ansanm avèk ofri konsèy ak sèvis ki gen 
rapò ak travay, tankou transpòtasyon pou ale retou nan travay.  
 
Pwogram Anvan Aprantisaj Leta  
Gouvènè Cuomo te anonse lansman ofisyèl Pwogram Anvan Aprantisaj Leta a, li te 
pale sou li pou premye fwa nan diskou 2016 sou Kondisyon Eta a.   Jèn defavorize yo 
pa t reprezante nan pwogram aprantisaj yo epi twò souvan yo manke konpetans yo 
oswa opòtinite yo pou benefisye de travay yo ki disponib nan pwojè leta finanse. 
Pwogram sa a -ki se premye nan kalite pwogram konsa nan peyi a - ap ranbouse 
anplwayè yo ki bay pwochen jenerasyon  travayè yo kap vini an fomasyon nan metye 
bilding ak konstriksyon epi ede yo jwenn travay ki gen sans. 
 
Pwogram lan ap ogmante gwo pwojè enfrasrikti leta finanse, ladan yo  reyamenajman 
Ayewopò LaGuardia ak nouvo estasyon tren Penn Station, lè yo mete moun ki gradye 
nan pwogram anvan aprantisaj la nan pwogram aprantisaj ki anrejistre ak leta ki afilye 
ak pwojè sa yo. 
 
Yon Apel pou Pwopozisyon pou yon montan $750,000 ale jwenn òganizasyon non 
pwofi ki fè fomasyon ki pwal pwepare jèn defavorize yo pou pwogram aprantisaj la nan 
metye tankou bilding ak konstriksyon. Pwogram lan ap rekrite apeprè 100 jèn moun 
defavorize ant laj 18 ak 24 ki pa lekòl, ki nan chomaj,epi ki enterese pouswiv yon karyè 
nan bilding oubyen konstriksyon. 
 
Pwogram lan pwal ofri ranbousman jiska $7,500 pou estajyè ki gen siksè bay fòmatè yo 
ki kalifye. Pou li konsidere kom yon siksè, estajyè yo dwe diplome nan Pwogram 
Fòmasyon Anvan Aprantisaj Leta a epi rantre nan yon Pwogram Aprantisaj Anregistre. 
Pwogram Aprantisaj Anrejistre a dwe afilye ak yon kontraktè k ap travay sou yon pwojè 
Leta Nouyòk finanse epi estajyè a dwe konplete yon pati nan lè fòmasyon ki dwe fèt 

nan djòb la nan pwojè sa a. Gwadye yo ki soti nan Pwogram Fomasyon Anvan 
Aprantisaj Leta a ap pwepare pou travay pèmanan kote yo pral travay nanl pwojè 
enfrastrikti transfòmsyonèl toupatou nan eta a.  
 
Inisyativ Konbat Chomaj  
Lè yo te lanse li nan Bronx nan lane 2014, Iinisyativ Konbat Chomaj Gouvènè a ki gen 
siksè te kreye pou sible zòn yo toupatou nan eta a ki gen gwo chomaj, avèk yon vizyon 
pou elimine baryè kont travay nan konekte biznis yo ak moun     k ap chèche travay. 
Nan Bronx, pwogram nan konekte moun ak travay epi fòmasyon nan sis sektè kote gen 
anpil demann Swen sante, Enfòmasyon Teknoloji, Biwo ak Administrasyon, 
Transpòtasyon ak antrepozaj, Vant ak Ospitalite.  
 
Nan 10,165 rezidan Bronx ki jwenn sèvis nan men Konbat Chomaj la depi li kòmanse 
de zan pase, yo anplwaye 7,604, ladan yo 2,799 ki pa t ap travay depi lontan. Nan mwa 
Me lane 2013, yon lane anvan pwogram nan te lanse, to chomaj nan Bronx te 11.4 
pousan- pi wi pase tout konte nan eta a. Nan mwa Me 2016, to chomaj nan Bronx te 6.1 
pousan, to ki pi ba pou mwa Me depi lane 2001. 
 
Akoz sikse nan Bronx la, Konbat Chomaj la te kontinye gaye nan 10 konte nan eta a ki 
te gen to chomaj ki pi wo.   Depi li te kreye nan lane 2014, 23,835 moun ki pa t ap 
travay atrave eta a te anplwaye nan pwogram nan. 
 
Pwogram Travay Ete pou Jèn 
Gouvènè Cuomo te bay plis pase 31 milyon dola opotinite pou Pwogram Travay Ete 
pou Jèn 2016la pou bay travay an ete pou jèn timoun laj 14 a 20 tan ki rete nan fanmi 
yo ki gen yon revni ki pi ba. Pandan sis a wuit semèn nan ete a, adolesan ak jèn moun 
yo travay nan jòb kòm debitan nan kote tankou pak yo, mezon retret yo, kan dete yo, 
òganizasyon yo ki gade timoun, sant pou granmoun yo, ak sant kominotè pou  
rekreyasyon yo, ak lòt ankò.  
 
Ozanviwon $16 milyon dola finansman pral pèmèt prèske 11,000 jèn moun nan vil New 
York jwenn travay ete sa a nan pwogram lan, ki gen ladan li yon afè 2,500 jèn nan 
Bronx la, ki pral pran travay bon jan eksperyans travay epi amelyore chans yo pou 
travay nan lavni. Pwogram Anplwa pou Jèn yo pandan Ete nan Bronx la, ki ba vil yo 
lajan pou travay avèk òganizasyon ki pa gen objektif  fè pwofi pou anplwaye timoun yo 
pou travay pandan sezon ete an, te ede plis pase 12,000 jèn yo nan Bronx  jwenn 
travay depi 2011. 
 
Senator José Serrano deklare, “Pwogram Jòb pou Jèn nan Vil la se yon solisyon bon 
sans ki bay tout moun ki gen enterè avantaj, kote manm kominote yo ak tou mèt biznis 
yo rekolte rekonpans yo. Lè nou bay avantaj pou biznis pou yo anplwaye jèn ki 
defavorize nan Bronx, pwogram sa a bay travayè demain yo konpetans ak eksperyans 
yo bezwen pou yo reyisi. Gras a gouvènè Cuomo, pwochen jenerasyon travayè kap vini 
an ap grandi ak plis fòs, epi avni ekonomik nan Bronx pi klè pase tout tan anvan.” 
 
Depite Marcos Crespo deklare, “Amezi Konte Bronk la kontinye ap fè eksperyans yon 



renesans fòmidab, li klè ke vizyon, lidèchip, patenarya a ak envèstisman yo Gouvènè 
Cuomo te mennen yo te enpòtan nan reyalizasyon rezilta yo pozitif nou te wè yo. Dè 
santèn de milyon nan devlopman rezidansyèl ak komèsyal, envesti nan kwasans 
Milyeache Hunts Point la, agrandi Metro North ak lòt chwa transpò, ak yon redksyon 
istorik nan to chomaj nan tout vil  la se sèlman kèk nan inisyativ yo Gouvènè Cuomo te 
mennen nan objektif pou amelyore lavi tout moun ki abite Bronx.” 
 
Depite Victor Pichardo deklare, “Anons Gouvènè Cuomo fè jodi a se yon soulajman ki 
byenvini epi li pral gen yon enpak touswit pou anpil nan vwazen mwen yo nan Bronx k 
ap fè efò pou reyalize rèv Ameriken an. Mwen fyè pou reyalizasyon yo nou akonpli yo ki 
gen ladan yo ogmante salè minimòm lan pou yon salè moun k a viv sou li, ak pwogram 
'My Brother’s Keeper’ a, kote tou de pral ankouraje klas travayè a. N ap kontinye 
goumen pou asire tout moun ki vle jwenn siksè isit nan Nouyok gen posiblite sa a, ladan 
li efo n ap kontinye fè pou edikasyon nan kolèj disponib lè nou fè Lwa DREAM nan 
tounen yon reyalite.”  
 
Marlene Cintron, Prezidan Overall Economic Development Corporation nan 
Bronx, deklare, “Pa gen pwoblem ki pi enpotan pase asire nou ke jen nou yo gen 
resous yo bezwen pou gen yon lavi ki ba yo satisfaksyon epi pwodiktif. Espwa demain 
nou rete nan men jenerasyon k ap vini an, epi la a nan Bronx, Gouvènè Cuomo deklare 
klè ke li angaje li pou fanm ak gason nou yo ki gen avni. Pandan plizyè lane sa yo, 
chomaj k ap ogmante te nan sant kominotè sa a ki pat avanse, men avèk inisyatikle kle 
tankou Pwogram Travay pou Jèn nan Vil yo, Gouvènè a te fè konnen ke istwa a pa rete 
la pou Bronx. Nou fyè pou inisyativ sa a ak tout plan li genyen pou li reyalize ak bon jan 
prèv rezilta li montre pou jèn moun yo.” 

